
A pali Djisu

Bi sa tempu shi, Sesar Augusto bi da uan odji pa
nna ngué mundu tudu basu govéndolé roma, skéveé
namu dénef pé dantu uan lavulu. Se a skévé namu
ngué tudu fo tempu shi Sirenio se bi sa géovéndélo
Siria. Se amea sai se hgué tudu bi ska skévé namu
dénen, fo loso inen shi inef sa ngué dénen.

Dajantu shi se Sandzhe subili fo loso Nasaret,
ku sa pachi loso loso Galilea ba loso Belen, ku ja
ta Judea, paké €li sa ngué zhenchi alé David.



Valadji pa éli ba skévé namu déli ku dji Malia,
miela déli ku bi sa paiiia.

Se Oshi ontolo inef bi sa Belen, se da tempu pali
déli.

Se éli pali mina pimélu déli, se éli boshia ku panu
se éli tovesa €li pé dantu jo shi ku a ja pé kumu da
limaia,a paké na bi té€ jamian pa inen sa dantu jadji
loma nguéf.



Bi sa ku zhugan nna ludjadélé jabala ku bi sa,

jamian Belen ja ludja 6906 jabala dénen nochi shi ska
ta Oluia.

Se uan anzhu Nashian sé inefi ku supichi. Se

gloria Shidlo ja chila blin se dédé pé inen, se mendu
ma inen.

Mandji se anzhu se faa inen: «Namsédji na
menduf, paké amu bi ku nova gavu, ku sa nova
liguilia ku ske sa da pévu tudu. Odjai dantu palea
alé David, se a pali ngué shi sa Savadélé namsédii.
iEli se sa Kilitu, ku éli se sa Shisl!



JO sai se ske shivi shimafan shinali: Namsédji ske

dajonta ku uan mina mongo mongo boshadu ku
panu, ku a pé éli tovesadu dantu j6 shi ku a ja pé
kumu da limaia».

Oshime se sé ku supichi fo 6sé uan sapa anzhu,
se inef tudu ska da ilé6 Nashian ja ska faa:

«jGloria da Nashian shi sa 6sé
ku tela pa ja té padiji,
ku napai inen shi djogo ku fobali délil».



Ta nna anzhu inefi se tan vlame ba 6sé, se nna

ludjadolo jabala inen se faa ku inefi inefi me: «No
bai, pa no ba Belen, pa no ba ua jo shi shiga ala ku
Shioloé ngongo lega no sébéx.

Tadashi se inen bé dandjian, se inef dajonta ku
Malia ku Sandzhe, ku mina tovesadu pé dantu jo shi
ku a ja pé kumu da limaia. Ta inef bé éli, se inef sa
fa jonta j6 inef shi anzhu faa inef téjantu nna mina
sai. Se nna ngué inen shi téndé inen tudu, kélé inen
ku b6jo betu da j6 inefi shi nna ludjaddélé bi ska fala.



Mandji se Malia bi ska gada j6 inef se tudu pé
dantu kusan déli ja mazhna amea j6 inef sai.

Se nna ludjadolo jabala tan vlame bai ja da
Nashian gloria ku il6 dajantu j6 inefi shi inefi téndé
ku inefi bé iai, amea shi ku a ten bi faa inef iai.

Ta da djia shi fé 6tu djia jamian shi a pali €li se a
kuta éli napai déli, se pé éli namu ja sama Djisu,
namu shi anzhu bi faa Malia anta pa éli bi péndé
médji iai.



Nna sebedolo bosai

Ta a pali Djisu Belen Judea dantu tempu shi
Erodes se bi sa alé. Se tempu se, se zhugan nna
sébédolo tela tela bosai ba da Jerusalen se inen
pongota: «;Ké jamian alé nna judio shi ku a pali iai
sa? No bé ntéla déli 6shi ska sé se no bi adola &li».

Se ta alé Erodes téndé j6 sai, se kusan jaba éli
féiu ku a shime Jerusalen nguintélu nguintélu. Se éli
manda pa sama nna jasa padjil ku nna meeth dalé
se éli pongota inefi: —;Ké jamian shi bi ske ta pa
pali Kilitu?

Se inen kundji: —Belen Judea, paké se sa j6 shi
nna pantafala bi skévé:



“Mandji se bo, Belen, ku ja ta tela Juda,
bo na se sa kichi dantu loso loso nna mina dalé Juda
fa, paké fo bo se ske bi uan mina dalé
ku se ske sa ludjadélé tela amu Israel”.

Tadashi se Erodes sama nna sébédélo ba uan
zhunta jondjidu se, amea dénen, se éli téndé ala
tempu shi ku ntéla sai bi ske sé ku supichi. Se éli
manda inefi ba Belen, se éli faa inen: «Namsédji ba
ala pa namsédji ba ja jua mina se gavu. Ta namsédji
ja bé éli, se namsédji tan vlame bi pa bi da amu
lazhan jamian shi éli sa valadji pa amu ten bai ku pa
amu ten ba adola éli».



Se ta inen téndé ku alé jaba, se nna sébédolé tan

bai, se ntéla shi inen bi bé bosai iai bi ska bai
deenchi dénefi, ba toja ku inen bi ska da jamian shi
mina bi sa, se ntéla se ten mdja pé ala. Ta inen bé
ntéla se, jse liguilia ma inef! Se inen lantela dantu
jadji sai se inefh bé mina ku main déli, Malia, se inen
da daj6zhoio se inefi adola éli. Se inef bla bakisi
dénen, se inen da inen ja dondolo: oro, insienso ku
mirra.

Mandji se a bi panta inef dantu suian pa inef na
tan vla jamian shi Erodes bi saf, se inen tan vla tela
dénef ku uan jamangandji patadu.

